
Kondominium, apartmen

Sentimen
pengguna
terhadap pasaran
hartanah
semakin baik

Oleh Hazwan Faisal Mohamad
hazwanfaisal@bh.com.my

Hartanah kediaman jenis kon-
dominium dan apartmen ser-
vis mencatatkan pertumbuhan
terbesar dari segi permintaan
di Malaysia, demikian menurut
portal hartanah, iProperty.com.
my.

Kedua-dua jenis kediaman
berkenaan membolehkan per-
mintaan terhadap hartanah ke-
diaman sekunder di Malaysia
meningkat 13.3 peratus tahun
lalu, berbanding 2018.

Bagi hartanah kediaman je-
nis teres, meskipun peningkatan
yvang dicatatkan sedikit rendah
iaitu sembilan peratus, ia masih
menjadi hartanah paling popu-
lar dalam kalangan pembeli, me-
wakililebih 50 peratus transaksi
jualan sekunder dalam pasaran.

Dari segi kenaikan nilai,
rumah teres satu-satunya har-
tanah kediaman yang mencatat-
kan peningkatan iaitu sebanyak
3.16 peratus manakala kondomi-

nium dan apartmen servis ma-
sing-masing susut 2.02 peratus
dan 1.66 peratus.

Pengurus Besar Penyelesai-
an Data Pelanggan REA Group
Asia, Premendran Pathmana-
than, berkata sentimen penggu-
na dilihat semakin bertambah
baik berdasarkan data yang di-
peroleh,

Katanya, terdapat peningka-
tan dari segi kunjungan unik
untuk pencarian hartanah di
seluruh negara sepanjang tahun
lalu, sekali gus menyokong lapo-
ran bahawa sentimen pengguna
telah meningkat.

“Namun, ia masih belum
mencukupi kerana tidak ber-
maksud jika seseorang ingin
membeli, maka individu itu
akan terus membeli kediaman
berkenaan.

“Ia perluditerjemahkan kepa-
da transaksi dan ini bergantung
kepada bekalan hartanah se-
kunder yang ada di dalam pasa-
ran, harganya dan juga lokasi
hartanah berkenaan.

“Sebagai contoh di Kuala
Lumpur, walaupun ada orang
mahu membeli, tetapi penjual
menarik diri. Jadi apa yang ber-
laku, penjual kini mempunyai
lebih banyak pilihan kerana
jumlah pembeli adalah lebih ra-
mai,” katanya.

Beliau berkata demikian ke-
pada media selepas taklimat
Trend Permintaan Hartanah
Kediaman Sekunder Malaysia

Premendran (kiri) dan Mawer pada majlis taklimat Trend Permintaan
Hartanah Kediaman Sekunder Malaysia bagi tahun 2019, di Kuala

Lumpur, semalam.

bagi tahun 2019, di Kuala Lum-
pur, semalam.

Yag hadir sama ialah Pengu-
rus Besar iProperty Malaysia,
David Mawer.

Mengulas lanjut, Premend-
ran berkata, boleh disimpulkan
pada masa ini, sedang berlaku
peralihan daripada pasaran
pembeli ke pasaran penjual di
negeri tertentu.

“Di Johor, ia dilihat masih
didominasi pasaran pembeli ke-
rana mempunyai lambakan har-

(Foto Zunnur Al Shafiq/BH)

tanah sekunder di sana.

“Namun, bagi Kuala Lumpur,
Selangor dan Pulau Pinang, saya
boleh katakan ia terpecah dua.
Bagi kondominium dan apart-
men servis, ia pasaran penjual
kerana jumlah senaraiannya se-
makin berkurang.

“Rumah teres adalah seba-
liknya, kerana jumlah senarai-
an adalah masih tinggi me-
nyebabkan pembeli mempunyai
kuasa untuk memilih dan me-
lakukan penawaran,” katanya.

